
Товч танилцуулга
Монголын ОҮИТБС-ын Ажлын албыг 2019 оны эхээр Ерөнхий Сайдын ажлын албанаас хуучин нэрээр Уул уурхай хүнд үйлдвэрийн яаманд шилжүүлсэн билээ.
Сангийн яам, Уул уурхай, хүнд үйлдвэрийн яам, Азийн хөгжлийн банк Монголын ОҮИТБС- ын үйл ажиллагааг дэмжих зорилгоор “Олборлох салбарын засаглалыг сайжруулах TA 9752 MON” төслийн гэрээг 2019 оны 7 дугаар сард байгуулж, хэрэгжүүлсэн байна.
Мөн Дэлхийн банк, Сангийн яам “ОҮИТБС-ыг хэрэгжүүлэх замаар олборлох салбарын ил тод байдлыг сайжруулах P176874” тоот төслийн гэрээг 2022 оны 5 дугаар сард байгуулж, ОҮИТБС-ын Ажлын албыг төсөл хэрэгжүүлэх нэгжээр ажиллуулахаар тохирон 2022 оны 10-р сард эхлүүлсэн байна. Төслийг 2023 оны 12-р сарын 31-нд хэрэгжүүлж дуусгасан байна.
Харин 2024 оны 1-р сарын 1-нээс эхлэн үйл ажиллагаа дан ганц Улсын төсвөөр санхүүжиж, 2025 онд үргэлжилсэн байна. 
Эдгээр цагаа олсон дэмжлэг туслалцаануудын үр дүнд Монголын ОҮИТБС-ын үйл ажиллагаа жигдэрсэн байна. ОҮИТБС-ын стандартын дагуу бэлтгэдэг жил бүрийн нэгтгэл тайлангуудыг хугацаандаа гарсан байна. Үүнд:
· 2019 оны эцсээр 2018 оны нэгтгэл буюу 13 дугаар тайлан,
· 2020 оны эцсээр 2019 оны нэгтгэл буюу 14 дүгээр тайлан,
· 2021 оны эцсээр 2020 оны нэгтгэл буюу 15 дугаар тайлан,
· 2022 онд 2021 оны нэгтгэл буюу 16 дугаар тайлан,
· 2023 онд 2022 оны нэгтгэл буюу 17 дугаар тайлан,
· 2024 онд 2023 оны нэгтгэл буюу 18 дугаар тайланг 
· 2025 онд 2024 оны нэгтгэл буюу 19 дүгээр тайланг монгол, англи хэл дээр тус тус боловсруулан батлуулж, хэвлэн нийтэлсэн байна.
Тайлангуудыг ОҮИТБС-ын Ажлын албаны цахим хуудас www.eitimongolia.mn http://www.eitimongolia.mn/p/33 гэсэн хаягаар байршуулсан байна.
ОҮИТБС-ын Ажлын албанаас 2025 онд төлөвлөсөн гол үйл ажиллагааны чиглэлийг танилцуулбал, Үүнд:
· ОҮИТБС-ын стандартын шаардлагын дагуу 2024 оны Монгол Улсын ОҮИТБС-ын нэгтгэл тайланг гаргах,
· Эрдэс баялгийн салбарын ил тод байдлын тухай хуулийн төслийг боловсруулах, батлуулах, батлуулсны дараа хэрэгжүүлэх бэлтгэл ажлыг хангах, Олон улсын Баталгаажуулалтын мөрөөр өгсөн 33 нэрийн зөвлөмжүүдийг хэрэгжүүлэхэд чиглэж байна. 
·  ОҮИТБС-ын дэд зөвлөлүүдийг үйл ажиллагааг 2021 онд сэргээж, чадавхыг нэмэгдүүлсний хувьд Дэд зөвлөлийн үйл ажиллагааг идэвхжүүлж, цахимаар 2 сар тутам уулзаж, хэрэгжүүлж буй үйл ажиллагааны талаар мэдээллээ солилцдог болгох, ОҮИТБС-ын харилцаа холбоо, өгөгдлийн ашиглалтыг сайжруулах, орон нутгийн дэд зөвлөлийн үйл ажиллагааг тогтворжуулахад оршиж байна. 

Төслийн дагуу бүтээгдэхүүн бүрээр 2025 онд хийсэн үйл ажиллагааны тоймыг ерөнхийд нь  танилцуулъя. Үүнд:

[bookmark: _m4k1xga2fu9l]ОҮИТБС-ын 2024 оны тайлагнал
Ажлын албаны тооцоолсноор ашигт малтмалын тусгай зөвшөөрөл эзэмшигч, газрын тосны гэрээлэгч 2105 компани буюу зөвхөн хайгуулын тусгай зөвшөөрөл эзэмшигч 926, зөвхөн ашиглалтын тусгай зөвшөөрөл эзэмшигч 1346, ашиглалтын болон хайгуулын лиценз эзэмшигч 167, газрын тосны бүтээгдэхүүн хуваах гэрээ бүхий 7 компани ОҮИТБС-ын 2024 оны тайлангаа шинэ маягтаар гаргана гэсэн тооцоололтой байсан. 2025 оны 6-р сарын 1-ний байдлаар 1010 компани тайлангаа гаргаад байна.
Ажлын албанаас 2024 оны тайлангаа гаргах албан хүсэлтийг 2 яам, 7 агентлаг (татвар, ашигт малтмал, газрын тос, гааль, төрийн өмч, хөдөлмөр нийгмийн халамж, стандарт хэмжил зүй, нийгмийн даатгал, халамж), 21 аймаг, нийслэл, 9 дүүрэгт илгээж, Монголын ОҮИТБС-ын цахим тайлагналын системээр гаргах аргачлалыг холбогдох маягт, зааварчилгаа, нэвтрэх нууц үгийн хамт хүргүүлсэн байна.
Энэхүү үйл ажиллагааны үр дүнд 5 агентлаг (Татварын ерөнхий газар, Хөдалмөр халамжийн үйлчилгээний газар, Ашигт малтмал, газрын тосны газар, Гаалийн ерөнхий газар, Нийгмийн даатгалын ерөнхий газар), 15 аймаг, 3 дүүрэг, нийслэл ОҮИТБС-ын 2024 оны тайлангаа 972 компаниас хүлээн авсан орлогын дүнгээр гаргасан байна.  
[bookmark: _f3u41y7gflh9][bookmark: _6ucsqde9wkks]ОҮИТБС-ын 2024 оны нэгтгэл тайлан боловсруулах байгууллагыг сонгох үйл ажиллагаа
Монголын ОҮИТБС-ын 2025 оны Ажлын төлөвлөгөөний дагуу 2025 оны 1 дүгээр улиралд 2024 оны ОҮИТБС-ын тайланг бэлтгэх Засгийн газрын тендерийн бэлтгэл ажлыг хангасан байна. Үүнд:
· Аж үйлдвэр, эрдэс баялгийн яамны дэргэд холбогдох хууль, журмын дагуу Үнэлгээний хороо байгуулах;
·  Үйлчилгээний ажлын даалгавар, тендерийн баримт бичгийг боловсруулах;
·  Тендерийн баримт бичгүүдийг УУХҮЯ-ны холбогдох удирдах албан тушаалтнаар батлуулах;
АҮЭБЯ-ны Төрийн нарийн бичгийн даргын 2025 оны 2-р сарын 21-ны өдрийн А/28 тоот тушаалаар Үнэлгээний хороог байгуулсан бөгөөд хороонд АҮЭБЯ-ны төлөөлөл 2, Иргэний нийгмийн байгууллагын төлөөлөл 2, Ажлын албанаас 1 төлөөллийг тус тус оруулсан байна.
Монголын ОҮИТБС-ын 2024 оны буюу 19 дүгээр нэгтгэл тайланг ОҮИТБС-ын тайланг бэлтгэх Зөвлөх үйлчилгээний Ажлын даалгаврыг АҮЭБЯ-наас батлуулсан болно.
Тендерийн сонгон шалгаруулалтын ажил 3-р сарын 10-ны өдөр Засгийн газрын худалдан авах газрын www.tender.gov.mn цахим сайт дээр холбогдох зар хэвлэгдсэнээр эхэлсэн байна. 
Үнэлгээний ажиллагаа явагдаж, 4-р сард дуусч, сонгон шалгаруулалтын үр дүнгээр СИКА ХХК, Гроут Файненс аудит ХХК- ийн түншлэл шалгарч, 5-р сарын 1-нд гэрээ байгуулж ажлаа эхэлсэн байна.
Гэрээт ажлын дагуу хамрах хүрээг тодорхойлох зорилгоор ОҮИТБС-ын Ажлын хэсгийн эхлэлийн семинарыг 6 дугаар сарын 20-ны өдөр зохион байгуулж, хамрах хүрээг ажлын даалгаврыг эцэслэн тохирч, 110 тэргүүлэх компанийн тайлангуудыг хамруулахаар болсон байна. 
Тайлангийн төслийг Ажлын хэсгийн 65 дугаар хуралдаанд 10 дугаар сарын 24-ний өдөр танилцуулж, хэлэлцүүлэн гарсан санал шүүмжийн дагуу сайжруулан, Үндэсний зөвлөлийн 23 дугаар хуралдаанд 11 дүгээр сарын 20-ны танилцуулан, хэлэлцүүлэн санал шүүмж нэмэж гаргасан байна. Үүний дагуу эцсийн сайжруулалтыг хийснээр тайланг баталсан байна. 
Тайлангийн мөрөөр Байгаль орчин, уур амьсгалын өөрчлөлтийн яам, Татварын ерөнхий газар, Ашигт малтмал, газрын тосны газар, Төрийн өмчийн бодлого, зохицуулалтын газар болон аудиторт хариу өгөөгүй татгалзсан гэж тооцогдсон 42 аж ахуйн нэгжид АҮЭБЯ-ны төрийн нарийн бичгийн даргын үсэгтэй албан тоот илгээж, тайлантай танилцаж, цаашид арга хэмжээ авч, идэвх санаачлагатай оролцож, эргэж Үндэсний зөвлөлд мэдээлэл ирүүлэх хүсэлтийг хүргүүлсэн байна.    
Нэгдүгээр бүтээгдэхүүний хэрэгжилтийн гол онцлог– Монголын ОҮИТБС-ын 2024 оны буюу 19 дүгээр тайланг гаргасан байна. 
Бүтээгдэхүүн II. Эрдэс баялгийн салбарын ил тод байдлын хууль, эрх зүйн орчныг бүрдүүлэх
ЭБСИТБ-ын тухай хуулийн төслийг эцэслэн боловсруулах талаар ажилласан нь
Засгийн газрын хэрэг эрхлэх газар дээр 2025 оны 1-р сард “Байгалийн баялаг ашиглалтын ил тод байдлын тухай” хуулийн төсөл боловсруулах үүрэг бүхий Ажлын хэсгийг байгуулсан байна.
Олборлох үйлдвэрлэлийн ил тод байдлын хуулийн төслийг Хууль зүй, дотоод хэргийн яамны цахим сайт дээр байршуулж санал авч байна. https://mojha.gov.mn/content/651fbaff99e06106c641f63a
ХЗДХЯ-наас уг хуулийн үзэл баримтлал-ыг шинэчилж байна. Мөн хуулийн төслийн талаар УИХ-ын гишүүн Б.Заяабал, Б.Уянга, С.Замира, П.Мөнхтулга нарт танилцуулж, холбогдох материалуудыг гардуулсан байна.
Хоёрдугаар бүтээгдэхүүний хэрэгжилтийн гол онцлог: Хуулийн төсөлд санал авч  нэгтгэсэн, мөн танилцуулсан, 2026 онд батлагдана гэсэн хүлээлттэй байна. 
[bookmark: _a0ai9ublm7ne][bookmark: _37fztdgv79fe]Бүтээгдэхүүн III. Мэдээлэл түгээх ажлыг сайжруулах боломжийг судлах, олборлох салбарын үйл ажиллагаанд олон нийтийн хяналт тавих үйл ажиллагааг хэрэгжүүлэх
Орон нутгийн дэд зөвлөлүүдтэй хэрэгжүүлж буй харилцаа холбоо
Ажлын алба аймгуудын ОҮИТБС-ын дэд зөвлөлүүдийн сургалт, уулзалтыг 2024 оны 3-р сарын 26-ны өдөр болон 4-р сарын 24-ны өдөр тус тус цахимаар зохион байгуулсан. Дэд зөвлөл бүхий 21 аймаг, сум дүүргийн 33 төлөөлөл оролцож, шинэ системээр тайлан гаргах аргачлал, зааварчилгааг авсан байна. 
Сургалт, семинар, харилцаа холбооны мэдээлэл
Энэ оны 3-р сарын 26-ны өдөр Хэнтий аймгийн засаг даргын тамгын газраас зохион байгуулсан компаниудын уулзалтад оролцож, Хэнтий аймагт үйл ажиллагаа явуулдаг компаниудын оролцооны талаар танилцуулга хийсэн байна. Мөн энэ хүрээнд ОҮИТБС-ын хэрэгжилтийн явц, ОҮИТБС-ын Дэд зөвлөлийн үйл ажиллагааны талаар дэлгэрэнгүй танилцуулан, хэлэлцүүлэгт оролцсон байна.
Мөн 6-р сарын 6-ны өдөр Баян-Өлгий аймгийн засаг даргын тамгын газраас зохион байгуулсан компаниудын уулзалтад оролцож, Баян-Өлгий аймагт үйл ажиллагаа явуулдаг компаниудын оролцооны талаар танилцуулга хийсэн байна. Мөн энэ хүрээнд ОҮИТБС-ын хэрэгжилтийн явц, ОҮИТБС-ын Дэд зөвлөлийн үйл ажиллагааны талаар дэлгэрэнгүй танилцуулан, хэлэлцүүлэгт оролцсон байна.
Дархан-Уул, Хэнтийн аймагт зохион байгуулагдсан Төв болон Зүүн бүсийн “Хариуцлагатай уул уурхай”-н чуулганд Ажлын албаны төлөөллийг оролцуулж, панель хэлэлцүүлэгт нь танилцуулга хийлгэсэн байна. 
Бусад харилцаа холбоо
ОҮИТБС-ын Олон улсын нарийн бичгийн газраас Төв Ази, Кавказын орнуудын туршлага солилцох семинарыг 1-р сард Туркийн Истамбул хотноо зохион байгуулсан бөгөөд уг арга хэмжээнд ОҮИТБС-ын Ажлын алба, Компани, Иргэний нийгмийн төлөөлөл нийт 4 хүн оролцуулж, үйл ажиллагаагаа танилцуулж, туршлага солилцож, судалж ирсэн байна.
ОҮИТБС-ын Олон улсын нарийн бичгийн газар, Засгийн газрын хоорондын “Нээлттэй Засгийн түншлэл”- ээс хамтран Филиппин улсын Манила хотноо 3-р сард зохион байгуулсан “Ази Номхон далайн бүсийн уулзалт”-д АҮЭБЯ-ны төрийн нарийн бичгийн даргыг оролцуулж, танилцуулга хийлгэсэн байна. 
Мөн ОҮИТБС-ын Удирдах зөвлөлд “Хэрэгжүүлэгч орон” -ыг төлөөлөх гишүүний сонгуульд АҮЭБЯ-ны төрийн нарийн бичгийн даргыг оролцуулж, “Ази Номхон далайн бүс”- ийн хэрэгжүүлэгч орнуудын квотоор Индонезийн нэр дэвшигчтэй сонгуульд өрсөлдөж, саналын илүүгээр орлогч гишүүнээр сонгогдсон байна. Гэвч албан тушаал өөрчлөгдсөн учир энэ гишүүнчлэл эзгүй байна.
ОҮИТБС-ын Олон улсын нарийн бичгийн газраас Төв Ази, Зүүн өмнөд Азийн орнуудын зохицуулагчдын туршлага солилцох болон Төрийн өмчийн компаниудын  семинарыг 10-р сард Индонезийн Жакарта хотноо зохион байгуулсан бөгөөд уг арга хэмжээнд АҮЭБЯ, Эрдэнэс Монгол нэгдэл, Иргэний нийгэм, ОҮИТБС-ын Ажлын албаны төлөөлөл нийт 4 хүн оролцуулж, үйл ажиллагаагаа танилцуулж, туршлага судалж ирсэн байна.
ОҮИТБС-ын Олон улсын нарийн бичгийн газар, “Олборлох үйлдвэрлэлийг нээлттэй болгох нь” олон улсын хөтөлбөр хамтран Төв Ази, Кавказын орнуудын “Эцсийн өмчлөгчийн мэдээллийг ашиглах нь” сэдвээр туршлага солилцох семинарыг 11-р сард Армен улсын Ереван хотноо зохион байгуулсан бөгөөд уг арга хэмжээнд УБЕГ, Ажлын албаны төлөөлөл нийт 2 хүн оролцуулж, үйл ажиллагаагаа танилцуулж, туршлага судалж ирсэн байна.
Ил тод гэрээ.мн сайтыг Нээлттэй Нийгэм форумаас  шинэчилж, аймгуудын ОҮИТБС-ын дэд зөвлөл болон Засаг даргын тамгын газрын холбогдох мэргэжилтнүүдийг сургалтад оролцуулсан. 
ОҮИТБС-ын хэрэгжилтийн явц болон гэрээний ил тод байдлын танилцуулгыг УИХ-ын Аж үйлдвэрийн бодлогын байнгын хорооны гишүүдэд 6-р сард хийсэн байна.
ОҮИТБС-ын Олон улсын нарийн бичгийн газар, Олборлох үйлдвэрлэлийг нээлттэй болгох нь хөтөлбөрийн хүрээнд ил тод болсон эцсийн өмчлөгчдийг мэдээллийг тулгах баталгаажуулах судалгааны ажлыг хараат бус зөвлөхийг ажиллуулав. Тайлангаа удахгүй танилцуулна. 
Хариуцлагатай уул уурхайн Төвийн бүс, Зүүн бүсийн чуулган болон Уул уурхайн 7 хоногт оролцож. Тэдгээрийн панель хэлэлцүүлэгт оролцсон байна.
Бутаны Засгийн газрын төлөөлөгчдөд 4-р сард Нээлттэй Нийгэм форум дээр уулзаж, Монгол Улсад хэрэгжүүлж байгаа ОҮИТБС-ын тухай танилцуулга хийв.
Авилгаас сэргийлэх бодлогын хүрээнд НҮБ-ын Хөгжлийн хөтөлбөрийн Интегра хөтөлбөртэй тэтгэлэгийн гэрээ байгуулж, Авилгаас сэргийлэх компанийн дотоод дүрэм, бодлогын үндсэн заалтуудыг MNS 37001-2024 стандартад нийцүүлэн боловсруулж, 3 удаагийн танхимын сургалтыг зохион байгуулж, тэдгээрт 130 компанийн төлөөлөл оролцсон байна.Сургалтад оролцсон зарим компаниудын төлөөллөөс ажлын дэд хэсэг байгуулж, дотоод дүрмийг боловсруулж байна. Мөн дахин 1 сургалтыг зохион байгуулахаар бэлтгэхээс гадна уг тэтгэлэгийг 2026 онд үргэлжлүүлэхээр зөвлөлдөж байна.
ББЗХ, ННФ-тай хамтран ҮЗ,АХ-ийн өргөтгөсөн хэлэлцүүлгийг 12-р сард зохион байгуулж, эрчим хүчний шилжилтийн талаар хэрэгжүүлэх үйл ажиллагааны талаар зөвлөлдөж баримт бичиг гаргасан байна.

Монгол Улсын ОҮИТБС-ын Ажлын хэсгийн 65 дугаар хуралдааныг зохион байгуулж, цаг үеийн асуудал хэлэлцэхий хамт 2024 оны нэгтгэл тайлангийн төсөл, 2025 оны үйл ажиллагааны төлөвлөгөөний биелэлтийн явц, 2026 оны үйл ажиллагааны төлөвлөгөөний төслийг хэлэлцүүлж, холбогдох шийдвэрүүдийг гаргасан байна. 
Үндэсний зөвлөлийн хуралдаан
Монгол Улсын ОҮИТБС-ын Үндэсний зөвлөлийн 23 дугаар хуралдааныг зохион байгуулж, цаг үеийн асуудал хэлэлцэхийн хамт 2024 оны нэгтгэл тайлангийн төсөл, 2025 оны үйл ажиллагааны төлөвлөгөөний биелэлтийн явц, 2026 оны үйл ажиллагааны төлөвлөгөөний төслийг хэлэлцүүлэн баталж, холбогдох шийдвэрүүдийг гаргасан байна. 
Гуравдугаар бүтээгдэхүүний хэрэгжилтийн гол онцлог:
Харилцаа холбоо, олон улсын хамтын ажиллагааг идэвхжүүлэн ажиллаж байна. 
Үйл ажиллагааны үнэлгээ-2025 он
	Бүтээгдэ-хүүний дугаар
	Гарах бүтээгдэхүүн
	Хэрэгжилтийн ахицын гол түвшин

	I
	ОҮИТБС-ын стандартыг хэрэгжүүлэх,                  үйл ажиллагаа сайжруулах;
	· Монгол Улсын ОҮИТБС-ын 2024 оны тайланг боловсруулах үйлчилгээний сонгон шалгаруулалтыг цаг хугацаанд нь зохион байгуулж, шалгарсан СИКА компанитай гэрээ байгуулж, ажлыг дуусгаж, 10-р сарын 24-нд Ажлын хэсэгт танилцуулан, холбогдох шийдвэрийн дагуу 11-р сарын 20-нд Үндэсний зөвлөлд танилцуулж, батлуулсан байна.

	II
	Эрдэс баялгийн салбарын ил тод байдлын тухай хуулийн төслийг боловсруулсан байх;
	· ЗГХЭГ дээр хуулийн Ажлын хэсэг шинээр байгуулагдсан байна. 
· УИХ-ын зарим гишүүдэд танилцуулсан.


	III
	Мэдээлэл түгээх ажлыг сайжруулах, олборлох салбарын талаарх мэдээллийг олон нийтэд түгээх үйл ажиллагааг хэрэгжүүлэх;
	· Төрийн байгууллага болон орон нутгийн ОҮИТБС-ын дэд зөвлөлийн цахим сургалт зохион байгуулав.
· Бүсийн болон Аймгуудын хариуцлагатай уул уурхайн хэлэлцүүлэгт оролцов.
· Веб сайт, Фейс буукийн мэдээллийг шинэчлэж байна. 
· НҮБ-ын ХХ-ийн тэтгэлгээр авлигаас сэргийлэх дүрмийн сургалтыг зохион байгуулж байна.
· Эцсийн өмчлөгчдийн мэдээллийн нийцлийн байдлын судалгаа хийж байна.



 ОҮИТБС-ын Ажлын албанаас 2026 онд төлөвлөсөн гол үйл ажиллагааны чиглэлийг танилцуулбал, Үүнд:
· ОҮИТБС-ын стандартын шаардлагын дагуу 2025 оны Монгол Улсын ОҮИТБС-ын нэгтгэл тайланг гаргах,
· Эрдэс баялгийн салбарын ил тод байдлын тухай хуулийн төслийг боловсруулах, батлуулах, батлуулсны дараа хэрэгжүүлэх бэлтгэл ажлыг хангах,
· Олон улсын Баталгаажуулалтыг 2026 оны 10-р сард зохион байгуулах тул 2022 оны Баталгаажуулалтын мөрөөр өгсөн 33 нэрийн зөвлөмжүүдийг хэрэгжүүлэхэд чиглэж байна. 

ОҮИТБС-ын Ажлын алба

